
a xira #RepsolHazteCargo, co apoio do Ob-

servatorio das Multinacionais en América
Latina (OMAL) e Ecoloxistas en Accion. Trataba-
se de levar a cabo unha axenda de encontros
con entidades sociais, medios de comunicacién
e representantes politicos para reivindicar xustiza
e reparacion polo derramamento dunha refinaria
de Repsol en Ventanilla, na Area Metropolitana
de Lima, que afecta a unhas 51.000 persoas, asi
como a restitucion dos ecosistemas nas 11.060
hectdreas afectadas. O desastre ecoldxico mais
grave das Ultimas décadas en Peru.

Pero, como acadar que as empresas trans-
nacionais poidan realmente rendir contas pola
vulneracidn flagrante de dereitos humanos, so-
ciais e ambientais en terceiros paises en casos
como este ou en tantos outros que se repiten
sistematicamente?

Entrepobos asumiu a peticion de coordinar

O CAPITALISMO E I1SO: O DEREITO

AO LUCRO POR RIBA DOS DEREITOS
HUMANOS

Nunha interesante publicacion,' David Whyte,
profesor de Dereito e Xustiza Social da Universi-
dade de Liverpool, fai un repaso historico sobre
como se foi levantando a arquitectura da impu-
nidade empresarial.

‘Ao longo do século XIX, en EEUU unha serie
de sentenzas xudiciais respondeu a unha pre-
gunta: poderia outorgarse 0 mesmo estatus legal
ds corporacions e aos seres humanos? Na mei-
rande parte dos xuizos a resposta foi afirmativa”.

Ao mesmo tempo describe como o artefacto le-
gal da “responsabilidade limitada” permitiu a esa
“persoa xuridica” blindar os seus directores ou
investidores individuais.

“Dende a década de 1950, o estatus legal
das empresas tamén estd protexido pola nor-
mativa europea. Sequndo o articulo 1 do Pro-
tocolo 1 do Convenio Europeo (CEDH), ‘toda
persoda fisica ou xuridica ten dereito ao desfru-
te pacifico das stias posesiéns’. A redaccién é
deliberada: incluir as persoas xuridicas significa
darlles a proteccién do CEDH".

O remate veu coa proliferacion dos Tratados
internacionais de Comercio e Investimento -TCl-,
que permiten ds “persoas corporativas” deman-
dar os Estados por decisions que comporten
violacions do seu dereito ao lucro, mentres non
contemplan as demandas en sentido contrario.

A maneira moderna adoptada polas corpo-
racidns que operan en contextos neocoloniais
adoita incluir complexas cadeas de propiedade
e subministro, con varias partes encargadas de
organizar a producion e distribucion. Esa com-
plexidade é un factor engadido que permite s
transnacionais eludir responsabilidades polo im-
pacto da st actividade.

“F obvio que ningunha empresa se propén
acabar co planeta, pero a stia estrutura fai inevi-
table a destrucion ecoldxica. E o resultado Iéxico
dunha institucion desefiada para deshumani-
zar as relaciéns sociais e garantir a indiferenza
cara ao sufrimento humano e a degradacion
ambiental”.



79

DEBATE SOBRE UN MARCO NORMATIVO
VINCULANTE

Ata agora, 0 marco normativo internacional en materia de Em-
presas e Dereitos Humanos (DDHH) mantivose nun enfoque de
codigos de aplicacion voluntaria, non vinculante.

A acumulacion de casos de flagrantes violacidns de toda clase
de dereitos ao abeiro deste baleiro legal incrementou nos ultimos
anos o clamor de comunidades exixindo xustiza. De ai xurdiu hai
pouco mais dunha década a Campania Global para Desmante-
lar o Poder das Transnacionais e Por Fin & Impunidade, unha
coalicion de 250 movementos, redes e organizacions de todo o
planeta. Tanto Entrepobos como varias das organizacions e co-
munidades coas que traballamos en diferentes paises formamos
parte desta campania.

Esta crecente presion de colectivos e paises afectados fixo que,
en xufio de 2014, o Consello de DDHH de Nacions Unidas (NNUU)
adoptara a “resolucion 26/9 para a elaboracién dun instrumento in-
ternacional legalmente vinculante para as empresas transnacionais
en materia de dereitos humanos”. A devandita resolucion deu paso
a configuracion dun grupo intergubernamental de NNUU no que
se foi debatendo en 8 rondas de negociacion, dende o 2015 ata
2022, o texto dun Tratado Vinculante que deberia obrigar as em-
presas transnacionais a cumprir os DDHH onde queira que operen.

Porén, a0 longo destas 8 rondas constatouse o obstrucionismo
dalgtins estados, especialmente EEUU e a Unidn Europea, ralenti-
zando o proceso e debilitando o seu cardcter efectivo e vinculante.
Recentemente a UE combinou esa resistencia ao Tratado Vincu-
lante de NNUU coa proposta dunha “directiva europea sobre
debida dilixencia”, cuxo primeiro texto acaba de ser aprobado
no Parlamento europeo 4 espera de que o Consello e a Comision
0 acaben “afinando”.

Luis Antonio Diaz e Zenon Gallegos conversan cun periodista no platd de Cata\unya Radxo .
-

durante a stia xira polo Estado espaiol l \K

Asi a UE e varios dos seus Estados abrense por primeira
vez a discusion publica sobre este tema. Francia, Alemaiia,
Noruega e os Paises Baixos xa teiien leis aprobadas. En
Austria, Bélxica, Finlandia, Suecia e Luxemburgo hai inicia-
tivas lexislativas en marcha. No Estado espaiiol o borrador
de proposta pasou a mellor vida co fin da lexislatura.

Pero, con diferentes variantes, todas estas iniciativas acabanse
pregando 4 estratexia dos lobbies empresariais da UE, limitando o
su alcance ao concepto de “debida dilixencia”, ¢ dicir, & exixen-
cia de que as empresas conten con mecanismos e protocolos de
prevencion de vulneraciéns de DDHH e do medio ambiente. Sen
negar a conveniencia destes mecanismos, é evidente que as res-
ponsabilidades non poden limitarse a iso.

Retomando o exemplo da vertedura de Repsol en Pert, conta-
ba a empresa con mecanismos de “debida dilixencia” para a pre-
vencion e resposta ante un desastre como ese? E probable que si.
Pero a xustiza non pode quedar ai, faltannos, como minimo, outras
duas preguntas que a proposta de directiva europea parece evitar:
eran axeitados eses mecanismos? e, se o eran, funcionaron correc-
tamente? A resposta negativa a calquera destas duas preguntas
deberia comportar responsabilidades na reparacion e remedio do
dano causado. Do contrario volvemos a unha version mellorada
dos cddigos anteriores, na que se poderia chegar a sancions sim-
bélicas, pero non polo feito mesmo da vulneracion de dereitos,
senon pola falta de procedementos apropiados, o cal manteria sen
acceso 4 xustiza as comunidades afectadas.

A ALTERNATIVA DOS CENTROS SOBRE EMPRESAS

E DDHH

Ao mesmo tempo, tanto en Catalunya como en Euskadi, un amplo
abanico de entidades sociais vimos reivindicando a creacion de

http://ap.ohchr.org/documents/dpage_e.aspx?si=A/HRC/RES/26/9
http://ap.ohchr.org/documents/dpage_e.aspx?si=A/HRC/RES/26/9
http://ap.ohchr.org/documents/dpage_e.aspx?si=A/HRC/RES/26/9

Centros de Empresas e DDHH. En Catalunya xa se esté a discutir
un proxecto de lei no Parlament para a stia creacion.

Entre as funcidns deste centro, publico e independente, es-
tarfa o recibir e investigar denuncias de comunidades afectadas
por empresas que operan en Catalunya e/ou presten servizos a
calquera administracion publica catald. A nivel practico implica,
entre outras cousas, que unha empresa que recibira un dictame
sinalando vulneraciéns de DDHH e/ou ambientais, non poderia ter
acceso & contratacion e compra publica ata ter reparado as ditas
vulneracions e cambiado as stias politicas para evitalas no futuro.

A contratacion publica é o principal mecanismo punitivo ao
alcance das administracions descentralizadas no Estado espariol.
En 2022 as administracions do Estado espafiol licitaron contrata-
cions por un valor de 98.855 millons de euros. Porén, a inmensa
maiorfa delas, incluidas as gobernadas pola esuerda, ao ser “cegas”
a0 cumprimento dos DDHH, na préctica dan vantaxe competitiva
ds empresas que minimizan 0s Seus custos sociais e ambientais.

SOLIDARIEDADE FRONTE A IMPUNIDADE

Os pescadores de Ventanilla que nos acompafaron durante duas
semanas recibiron numerosas mostras de solidariedade das enti-
dades sociais e representantes politicos locais cos que se reuniron.
Especialmente emotivos foron os encontros en Muskiz (Euskadi),
con afectadas polas verteduras de Petronor, coas confrarias de pes-
cadores de Valencia e, sobre todo, de Galicia, onde compartiron a
experiencia do Prestige. Non podemos dicir o mesmo do seu paso
por algins Ministerios, dos que mdis ben saimos coa impresién de
ternos reunido cos avogados defensores da empresa.

A multinacional “espafiola” Repsol ten como principais accio-
nistas a JP Morgan, Black Rock, Amundi ou Norges Bank. Segundo
a publicacion que hai da distribucion xeogréfica do seu acciona-
riado, soamente 0 6,7% procede do Estado espanol. Segundo un
recente informe de OXFAM, mdis do 75% das suas filiais tefien as
stias contas en paraisos fiscais. E o informe do Observatorio da
Sostibilidade 2022 sittiaa como a mdis contaminante no Estado
espanol.

Nada diso impide a esa diplomacia comercial espaiio-
la, que mantén a sua axenda e o seu rumbo inalterable
goberne quen goberne, levantar un muro defendendo os
privilexios do Ibex-35 fronte as reivindicacions de xustiza
e reparacion das comunidades afectadas no Sur global ou
as mobilizacions no noso pais pola emerxencia climatica.

Conscientes da necesidade de crebar ese muro, o pasado 21
e 22 de abril realizouse en Barcelona un amplo encontro de orga-
nizacions de solidariedade internacional, ecoloxistas, de defensa
de DDHH, etc., co obxectivo de impulsar unha Rede de dmbito
estatal contra a Impunidade do Poder Corporativo, cunha axenda
de obxectivos e actividades, e para acordar unha estrutura minima
que permita avanzar na tarefa comun, que vaia mais ala da inciden-
cia nos procesos lexislativos e permita retomar a incidencia social,
conectando a denuncia dos abusos do poder corporativo no noso
pais, coas comunidades do Sur global. %

Nota:
1. Ecocidio. Acabemos con la corporacion antes de que nos mate, David Whyte,
Edicions Bellaterra 2021.



